
Purvachataka Ashtakam

ಪೂರ್ವಚಾತಕಾಷ್ಟಕಂ

ವಾತೈರ್ವಿಧೂನಯ ವಿಭಾಷಯ ಭೀಮನಾದೈಃ
ಸಂಚೂರ್ಣಯ ತ್ವಮಥವಾ ಕರಕಾಭಿಘಾತೈಃ .
ತ್ವದ್ವಾರಿಬಿಂದು ಪರಿಪಾಲಿತಜೀವಿತಸ್ಯ
ನಾನ್ಯಾ ಗತಿರ್ಭವತಿ ವಾರಿದ ಚಾತಕಸ್ಯ .. 1..
ಚಾತಕಸ್ತ್ರಿಚತುರಾನ್ ಪಯಃ ಕಣಾನ್
ಯಾಚತೇ ಜಲಧರಂ ಪಿಪಾಸಿತಃ .
ಸೋಽಪಿ ಪೂರಯತಿ ಭೂಯಸಾಂಭಸಾ
ಚಿತ್ರಮತ್ರ ಮಹತಾಮುದಾರತಾ .. 2..

ಶಕ್ಯತೇ ಯೇನ ಕೇನಾಪಿ ಜೀವನೇನೈವ ಜೀವಿತುಂ .

ಕಿಂತು ಕೌಲವ್ರತೋದ್ಭಂಗಪ್ರಸಂಗಃ ಪರದುಃಸಹಃ .. 3..
ಗರ್ಜಸಿ ಮೇಘ ನಯಚ್ಛಸಿ ತೋಯಂ
ಚಾತಕಪಕ್ಷೀ ವ್ಯಾಕುಲಿತೋಹಂ .

ದೈವಾದಿಹಯದಿ ದಕ್ಷಿಣವಾತಃ
ಕ್ವ ತ್ವಂ ಕ್ವಾಹಂ ಕ್ವ ಚ ಜಲಪಾತಃ .. 4..
ವಾಪೀ ಸ್ವಲ್ಪಜಲಾಶಯೋ ವಿಷಮಯೋ ನೀಚಾಪಗಾಹೋ ಹ್ರದಃ
ಕ್ಷುದ್ರಾತ್ಕ್ಷುದ್ರತರೋ ಮಹಾಜಲನಿಧಿರ್ಗಂಡೂಷಮೇಕಂ ಮುನೇಃ .
ಗಂಗಾದ್ಯಾಃ ಸರಿತಃ ಪಯೋನಿಧಿಗತಾಃ ಸಂತ್ಯಜ್ಯ ತಸ್ಮಾದಿಮಾನ್
ಸನ್ಮಾನೀ ಖಲು ಚಾತಕೋ ಜಲಮುಚಾಮುಚ್ಚೈಃ ಪಯೋ ವಾಂಛತಿ .. 5..

ಬೀಜೈರಂಕುರಿತಂ ನದೀಭಿರುದಿತಂ ವಲ್ಮೀಭಿರುಜ್ಜೃಂಭಿತಂ
ವೃಕ್ಷೈಃ ಪಲ್ಲವಿತಂ ಜನೈಶ್ಚ ಮುದಿತಂ ಧಾರಾಧರೇ ವರ್ಷತಿ .

ಭ್ರಾತಶ್ಚಾತಕ ಪಾತಕಂ ಕಿಮಪಿ ತೇ ಸಮ್ಯಙ್ನ ಜಾನೀಮಹೇ
ಯತ್ತೇಸ್ಮಿನ್ನ ಪತಂತಿ ಚಂಚುಪುಟಕೇ ದ್ವಿತ್ರಾಃ ಪಯೋ ಬಿಂದವಃ .. 6..
ನದೇಭ್ಯೋಽಪಿ ಹ್ರದೇಭ್ಯೋಽಪಿ ಪಿಬಂತ್ಯನ್ಯೇಽವಯಃಪಯಃ .
ಚಾತಕಸ್ಯ ತು ಜೀಮೂತ ಭವಾನೇವಾವಲಂಬನಂ .. 7..

ನಭಸಿ ನಿರವಲಂಬೇ ಸೀದತಾ ದೀರ್ಘಕಾಲಂ
ತ್ವದಭಿಮುಖನಿವಿಷ್ಟೋತ್ತಾನಚನ್ಚೂಪುಟೇನ .

ಪೂರ್ವಚಾತಕಾಷ್ಟಕಂ

ಜಲಧರ ಜಲಧಾರಾ ದೂರತಸ್ತಾವದಾಸ್ತಾಂ
ಧ್ವನಿರಪಿ ಮಧುರಸ್ತೇ ನ ಶ್ರುತಶ್ಚಾತಕೇನ .. 8..

ಇತಿ ಪೂರ್ವಚಾತಕಾಷ್ಟಕಂ ಸಮಾಪ್ತಂ .

